ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և նախագծի ընդունման անհրաժեշտությունը	
2026 թվականի «Մասսայական ուսուցում» բաղադրիչի իրականացման նպատակով ՀՀ բարձր տեխնոլոգիական արդյունաբերության նախարարությունը նախատեսել է 100,000.0 հազար դրամ՝ ՀՀ մարզերում 800 մասնակցի ներգրավմամբ տեխնոլոգիական ուսուցողական դասընթացներ անցկացնելու համար։ Նախարարությունը ՄԱԿ-ի զարգացման ծրագրից ստացել է բաղադրիչը համատեղ իրականացնելու առաջարկ, որով ՄԱԶԾ-ի կողմից նախատեսվում է տրամադրել 102,760.0 հազար դրամ՝ առկա և առցանց ձևաչափերով անցկացվող դասընթացներում ապահովելով առնվազն ևս 900 մասնակցի ներգրավվածություն։ Ավելին, համագործակցության արդյունքում «Մասսայական ուսուցում» բաղադրիչի շրջանակը կընդլայնվի՝ ԲՏԱՆ կողմից պլանավորված դասընթացներից բացի ներառելով նաև հետևյալ գործընթացների իրականացումը՝
ա) Թվային և ԱԲ գրագիտության ուսուցման սկզբունքների համատեղ նախագծման համար քաղաքականությունների մասնակցային մշակման գործիքակազմի ստեղծում՝ ներգրավելով միջազգային փորձագետների և հիմնվելով միջազգային լավագույն փորձի վրա: 
Աշխատանքի արդյունքում մասնակիցները համատեղ կստեղծեն խոցելի խմբերի համար նախատեսված թվային և ԱԲ գրագիտության, ինչպես նաև կիբեռանվտանգության ուսուցման ուղեցույցներ և հիմնարար սկզբունքներ՝ ապահովելով դրանց ներառականությունը, մատչելիությունը և գործնական կիրառելիությունը։ Մշակված ուսուցման ուղեցույցները և հիմնարար սկզբունքները կդրվեն մասսայական ուսուցման դասընթացների հիմքում:
բ) ԱԲ գրագիտության առկա/հիբրիդ և առցանց դասընթացի մշակում և փորձարկում: 
գ) մասսայական կրթության համակարգային մեխանիզմի փորձարկում:
դ) բաղադրիչների մոնիթորինգ, գնահատում և ուսանում (ՄԳՈՒ):
ե) ԱԲ գրագիտության և մշակույթի տարածման արշավների անցկացում։

«Մասսայական ուսուցում» բաղադրիչի իրականացման համար
տրամադրվող բյուջեն

	«Մասսայական ուսուցում» բաղադրիչ
	ԲՏԱՆ
(ՀՀ դրամ)
	ՄԱԶԾ և գործընկերներ/ դոնորներ 
(ՀՀ դրամ)

	Թվային և ԱԲ գրագիտության ուսուցման սկզբունքների համատեղ նախագծման համար քաղաքականությունների մասնակցային մշակման գործիքակազմի ներդրում, 
կստեղծվեն թվային և ԱԲ գրագիտության, ինչպես նաև կիբեռանվտանգության ուսուցման ուղեցույցներ և հիմնարար սկզբունքներ
	-
	41,360,000

	Առկա և առցանց ուսումնական ծրագրերի կազմում, դասընթացների կազմակերպում առնվազն 1700 մասնակցի համար և մասսայական ուսուցման համակարգային մեխանիզմի փորձարկում
	100,000,000
	43,100,000

	Մշտադիտարկում,  գնահատում և ուսանում (ՄԳՈՒ)
	
	9,300,000

	ԱԲ գրագիտության իրազեկման արշավ
	
	9,000,000

	Ընդհանուրը՝
	100,000,000
	102,760,000

	ԸՆԴՀԱՆՈՒՐԸ՝
	202,760,000 ՀՀ դրամ



[bookmark: _GoBack]Համագործակցության շրջանակում մշակված առկա և առցանց ուսումնական ծրագրերի հիման վրա կանցկացվեն դասընթացներ առնվազն 1700 մասնակցի համար (Առկա դասընթացներին կմասնակցեն առնվազն 1.000, առցանց դասընթացներին՝ առնվազն 700 անձ)։ ԱԲ գրագիտության և մշակույթի տարածման արշավները կնպաստեն Հայաստանում ԱԲ-ի պատասխանատու և արդյունավետ կիրառման խթանմանը, իսկ իրականացված դասընթացների արդյունքների հիման վրա կմշակվի մասսայական կրթության համակարգային մեխանիզմ։ Այն հնարավորություն կտա արագ և ճկուն կերպով հասարակության լայն շրջանակներում տարածել ոչ միայն թվային և ԱԲ գրագիտություն ու կիբեռանվտանգություն, այլև նոր ձևավորվող այլ տեխնոլոգիական հմտություններ, որոնք կառավարության կողմից կհամարվեն անհրաժեշտ զբաղվածության, աշխատանքային արդյունավետության և երկրի զարգացման համար։«Մասսայական ուսուցման» բաղադրիչի իրականացման համար 100,000․0 հազար դրամ գումարը նախատեսվել է 1043․ «Բարձր տեխնոլոգիական արդյունաբերության էկոհամակարգի և շուկայի զարգացման ծրագրի» 11004․ «Տեխնոլոգիական կարողությունների և հմտությունների զարգացում» միջոցառման շրջանակներում՝ 4239 «Ընդհանուր բնույթի այլ ծառայություններ»հոդվածով։ Բաղադրիչը ՄԱԿ-ի զարգացման ծրագրի հետ համատեղ իրականացնելու համար անհրաժեշտություն է առաջացել հոդվածային վերաբաշխում կատարել՝ 1043․ «Բարձր տեխնոլոգիական արդյունաբերության էկոհամակարգի և շուկայի զարգացման ծրագրի» 11004․ «Տեխնոլոգիական կարողությունների և հմտությունների զարգացում» միջոցառման 4239 «Ընդհանուր բնույթի այլ ծառայություններ» հոդվածը փոխել 4639 «Այլ ընթացիկ դրամաշնորհներ» հոդվածով և որպես դրամաշնորհ ստացող տնտեսավարող սուբյեկտ նշել «Միավորված ազգերի կազմակերպության զարգացման ծրագրի հայաստանյան գրասենյակը»։  Միաժամանակ կարևոր ենք համարում նշել, որ առաջիկայում Հայաստանի Հանրապետության բարձր տեխնոլոգիական արդյունաբերության նախարարության և ՄԱԿ-ի զարգացման ծրագրի հայաստանյան գրասենյակի միջև ստորագրելու է փոխըմբռնման հուշագիր, ինչը նպաստելու է հասարակության տարբեր շերտերի շրջանում թվային գրագիտության և տեխնոլոգիական հմտությունների զարգացմանը՝ մասսայական ուսուցման համակարգային մեխանիզմի ստեղծման, համընդհանուր կրթական և ուսումնական հարթակների ներդրման միջոցով։
«Մասսայական ուսուցման» բաղադրիչի շրջանակում ՄԱԶԾ-ի ներդրումը ծրագրում չի ներառի աշխատակազմի և ներքին կարիքների համար նախատեսված աշխատավարձեր և այլ ծախսեր։ Միաժամանակ, ի լրումն նշված համաֆինանսավորման, ՄԱԶԾ-ը կապահովի ծրագրի կառավարումը, վերահսկումը, հաշվետվողականությունը և կտրամադրի հավելյալ ռեսուրսներ՝ հետազոտության և գնահատման ներքին փորձագիտական ներուժի տեսքով։ 
Ոչ ֆինանսական ցուցանիշների փոփոխություն չի նախատեսվում: 

2. Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:

3. Պետական բյուջեի եկամուտներում և ծախսերում սպասվելիք փոփոխությունների մասին 
Սույն իրավական ակտի ընդունմամբ ՀՀ 2026 թվականի պետական բյուջեում լրացուցիչ ծախս չի նախատեսվում:

4. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
Նշված իրավական ակտի ընդունմամբ՝ այլ իրավական ակտերում փոփոխություններ չեն նախատեսվում։

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ
Ներկայացված նախագիծը բխում է ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021–2026 թվականների ծրագրի «2.3. Բարձր տեխնոլոգիաներ» մասի դրույթներից, մասնավորապես՝ բարձր տեխնոլոգիական ոլորտում տեխնոլոգիական կրթության որակական և քանակական բարելավում իրականացնելու կառավարության նպատակադրումից։
